
103.  Bil-Lejl 
 

 

Id-dinja mejta; mill-muntanji fadal 

ftit bruġ ta’ dellijiet u dwal imdallma; 

u mietu l-ġnus bil-gwerer, 

bl-għoli tal-prezzijiet u bil-mard ġdid, 

bil-mibegħda tal-klassi, 

u l-gwerra bierda; 

u mietu t-talb u l-fidi, 

u mietet ir-raġuni 

u ċ-ċiviltà … 

 

Faldrappa sewda tal-Mewt … 

 

Mit-tieqa fis-smewwiet il-qamar qargħi 

iħares b’wiċċu għasli u b’għajnejh ċassi 

fuq il-kadavru … 

 

Id-dwejjaq bħal uħux jiġru mat-toroq! 

 

 


